
खर्च पर अंकुश
304. 
श्री एस.थंगावेलु :
क्‍या रेल मंत्री यह बताने की कृपा करेंगे कि :
(1) क्‍या यह सच है कि रेलवे ने सभी रेल मंडलों द्वारा किए जाने वाले खर्च पर अंकुश लगा दिया है;
(2) क्‍या यह भी सच है कि इस अंकुश के लगाए जाने से मंडल रेलवे स्‍तर पर अनेक कार्य बाधित हुए हैं; और
(3) क्‍या रेलवे ने उक्‍त अंकुश की समीक्षा की है और इसे हटाए जाने की संभावना है, और यदि हां, तो तत्‍संबंधी ब्‍यौरा क्‍या है? 
उत्तर
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)
(क) : जी हां। चूंकि रेलवे में खर्च का अधिकांश भाग का वित्‍त पोषण रेलवे की अपनी आमदनी से होता है और रेलवे के नियंत्रण से बाहर विभिन्‍न कारकों से रेलवे की आमदनी में कमी आई है, बचत लक्ष्‍य के साथ-साथ बजट अनुदान, दोनों योजनागत एवं गैर-योजनागत व्‍यय, क्षेत्रीय रेलों को सूचित कर दिया गया है ताकि आमदनी एवं व्‍यय की वांछित आवश्‍यकता को सुनिश्चित किया जा सके। 
(ख) : जी नहीं। सभी महत्‍वपूर्ण गतिविधियों को पर्याप्‍त रूप से वित्‍त पोषित किया जाता है। केवल कुछ कार्यों के ही बचत लक्ष्‍य प्रभावित होंगे जहां चरणबद्ध निवेश संभव होगा।
(ग) : रेलवे बोर्ड द्वारा वित्‍तीय समीक्षा आवधिक रूप से की जाती है। यदि संसाधनों की स्थिति में कोई सुधार आता है तो संशोधित अनुमान स्‍तर पर जरूरत के आधार पर वित्‍त प्रदान करने पर विचार किया जाएगा।   

